
ҚАРАҚАЛПАҚСТАН ОЙКОНИМДЕРIНIҢ СЕМАНТИКАЛЫҚ 

КЛАССИФИКАЦИЯСЫ МӘСЕЛЕСI 

 
Аңдатпа. Мақалада топонимдер, ойконимдердi зерттеу, олардың лексикалық 

негiздерiне қарай семантикалық белгiлерiн анықтау, лингвистикалық жақтан 

классификациялау, оның маңызы берілген. Қарақалпақстан ойконимдерi 

семантикалық белгiлерiне қарай бiр неше топтарға бөлiп түсiндiрiлген.  

Тірек сөздер: ономастика, топонимика, топоним, ойконим, лексика-

семантика, классификация, номинация. 

 
Кіріспе. Ең алғашқы жер-су атаулары қашан пайда болған, олар не 

үшiн солай аталған деген сұрақтарға жауап табу қиын. Зерттеулерде 

географиялық объектiлердiң iшiнде ең алдыменен дария мен таулар меншiктi 

атқа ие болған деген болжамдар бар. Топонимист ғалым С.Н.Басик 

топонимдер пайда болуының себептерiн уақыттық көзқарастан талдай 

отырып, әр бiр тарихи дәуiр географиялық нысандарға атау берудiң өзiне тән 

тараптарымен ажыралып тұрады деп жазған. Бiр дәуiрлерде нысандар 

белгiлерге қарай, басқа дәуiрлерде кiмге тиістiлiгi, және бiрде идеологиялық 

түсiнiктерге байланысты аталған [1, 24]. Ертеден-ақ адамдар жер-су 

аттарының мән-мазмұны, олардың аталу себептерін бiлуге қызыққан. 

Ғалымдар, саяхатшылар өз еңбектерiнде топонимдiк мәлiметтердi беруге 

тырысқан.  

Топонимдерге су нысандары аттары (гидронимдер), тау, төбешiктердiң 

аттары (оронимлер), атыз, егiн жерлерi (агроонимдер), әулие, зираттар 

(некронимдер)және де  мекен орындарының (ойконимдер) аттары кiредi. 

Әрбiр аймақтың топонимиясының үлкен бөлiгiн ойконимдер құрайды. 

Ойконимдерге адамдардың (халық) жасау орындары, атап айтқанда, 

қала, ауыл, кент, көше, қорғандардың меншiктi аттары 

кiредi.Топонимдердiң iшiнде ойконимдер ұзақ уақыт қолданылуы, 

өзгерiстерге аз ұшырауы, қоғамдық, тарихи, табиғи жағдайлар /шараяттар/, 

сондай-ақ халықтың мәдени тұрмысын жақсы сәулелендiре алуы оның тiл 

бiлiмiнен басқа тарих, этнография және география ғылымдары үшiн 

бағалылығын және де арттыра түседi. Осы көзқарастан қарағанда, 

ойконимдердi ғылыми жақтан зерттеп үйрену бүгiнгi күнде тiл бiлiмi, оның 

ономастикасы үшiн өзектi мәселе болып есептеледi. 

Зерттеу шарттары мен әдістері. Қазiргi топонимика ғылымы 

топонимдiк материалдарды жан-жақты анализдеудiң теориялық негiздерiне 

және әдiстерiне ие.Топонимика тiл, тарих және география ғылымдары 

тоғысқан жерде пайда болған. Сол себептi топонимика қайсы ғылымның 

зерттеу объектiне кiредi деген мәселе ғылымпаздар арасында тартысты 

болып келе жатыр. Топонимдердiғылыми тұрғыдан зерттеп үйрену бiр қатар 

ғылымдар үшiн бағалы мәлiметтер дерегi бола алады.  

Э.М.Мурзаев топонимикалық зерттеуде лингвистика, тарих және 

география ғылымдарына тиiс талдау әдiстерiн пайдалану керек деп есептейдi 

[2, 8-9]. Зерттеу нысаны болған аймақ ойконимдерiнiң семантикалық 

ерекшелiктерi және номинативтiк негiздерiн талдауда жүйелеп салғастыру, 

сипаттама жасау, жiктеу әдiстерi қолданылды. 

Зерттеу нәтижелері. Қарақалпақстан ойконимдерiнiң лексикалық 

негiздерi, семантикалық ерекшелiктерiн анықтау барысында олардың 

лингвистикалық классификациясы алғашқы рет қарастырылып, талданды. 

Ғылыми нәтижелерді талқылау. Әр бiр аймақта жасап жатырған халық 

өздерiнiң қоғамдық-тарихи, тiлдiк, сондай-ақ ол жердiң табиғи-географиялық 

ерекшелiктерiнен келiп шығып топонимдердi қалыптастырады. Оларды 

ғылыми көзқарастан жүйелі түрде үйрену бүгiнгiкүнде өзектi мәселелердiң 

бiрi. 

Топонимдердiталдауда белгiлi бiр классификациядан пайдалану 

жиналған материалдарды реттеу, тәртiпке салу, кейiнгi зерттеулердi 

жеңiлдетедi. А.В.Суперанская: «Топонимдердi классификациясыз талдау 

және түсiндiру қиын, топонимист өзiнiң зерттеуiнде классификацияның 

белгiлi бiр түрiнен пайдаланып ғылыми қорытынды шығаруы мүмкiн»,- деп 

жазады [3, 148].  

Қазiргi дәуiр тiл бiлiмi топонимдiк материалдарды әр жан-жақты терең  

анализ етудiң теориялық, методологиялық негiздерiне ие. Осы уақытқа дейiн 

ғалымдар арасында топонимдердi классификация етуде түрлi көзқарастар 

мен әр түрлi пiкiр таластар бар. Осы кезге дейiн топонимдерiң барлық 

сипаттық белгiлерiн қамтиалатын бiрден-бiр универсал классификация iстеп 

шығылмаған.  

Э.М.Мурзаевтың пiкiрiнше, әр қандай аймақ құрамалы, көп тiлдi және 

өзгермелi сипатқа ие топонимдертiзiмiне ие, сол үшiн топонимикада жалғыз 

классификацияны iстеп шығу мүмкiн емес [4, 90]. Ал Е.А.Сизова бұл 

жөнiнде: «Топонимика саласында бiрдей, ұқсас көзқарастар жоқ және 

топонимдердiң бiр неше ғылымдар тарапынан зерттелуiменен байланысты» 

деп айтып өткен [5]. 

Топонимдiк материалдарды лингвистикалық жақтан зерттеу бүгiнгi 

күнде өте маңызды мәселе болып қала бермек.  Тiлдi жаңа парадигмаларда 

зерттеу, топонимикалық зерттеулер санының көбейуi тiлдiк әр түрлi 

принципке негiзделген классификациялардың пайда болуына себеп болмақта. 

Дегенмен, зерттеулерде көп және кең қолданылатын классификацияның 

төмендегiдей түрлерi бар: 

1. Грамматикалық (структура-типологиялық) 

2. Хронологиялық  

3. Лексика-семантикалық. 

Бiрiншiсiнде топонимдерструктурасы, жасалуы, екiншiсiнде атаудың  

пайда болукезеңдерi, даму сатылары, үшiншiсiнде топоним негiзiнiң 

семантикалық ерекшелiктерi басшылыққа алынады.  

Әрбiр тiл топонимиясының белгiлi бөлiгiн ойконимдер құрайды. 

Топонимикаға арналған зерттеулерде олардың семантикалық ерекшелiктерiн 

анализ етудiң мазмұны және маңыздылығы атап өтiлген. 

В.У.Махпиров:«Лексика-семантикалық классификация этимологиялық 

талдаудың жалғасы, белгiлi дәрежеде оның объектив шындығы болып қызмет 

етуi керек» деп жазады [6, 157].  

Қазақ ономаст ғалымы Т.Жанұзақов топонимикаға арналған 

зертлеуiнде: «Лексика-семантикалық классификацияға назар аударудың ең 

басты мәнi топонимдердi лексикалық тұрғыдан топқа бөле отырып, мәнi-

мағынасын ашу, олардың адамның iс-әрекет, тұрмысы, қоғамдық өмiрмен 

байланысын анықтап бiлу болып табылады» деген еді [7, 175-176].  

Ойконимдер семантикасы тек сол объект, нысанға  тиiстi мәлiметтердi 

бiлугеға көмек берiп қоймайды, соныменбiрге, атау берушiлердiң 

географиялық объектке болған қатынастарын да көрсетедi. Атаудың 

мазмұнынан халықтың қоғамдық тұрмысы, табиғи-географиялық белгiсi 

немесе басқа да оқиғаларды аңдауға болады.  

С.Қораев бұл жөнiнде былай жазады: «... топонимдер белгiлi бiр 

мағанаға ие, топонимисттер сөзiмен айтқанда, топоним информацияға ие, ол 

реал құбылысты сәулелендiредi. Топонимдердiң осы реал оқиғаны 

сәулелендiруiн есеке ала отырып оларды топтарға бөлiп үйрену керек. 

Топонимдердi классификациялау олардың семантикалық ерекшелiктерiн 

үйрену жұмысын жеңiлдетедi» [8, 11].  

Ойконимдердiң лексика-семантикалық ерекшелiктерiне байланысты 

классификация көптеген ғалымдардың еңбектерiнде кездеседi. Т.Жанұзақов 

Қазақстан топонимдерi, оның құрамында ойконимдердi лексикалық негiздерi 

яғниапеллятивтiң мәнiлiк өзгешелiктерiне қарай төмендегiдей түрлерге 

бөлген: 

1. Қоршаған ортаның физика-географиялық қасиетiн көрсететiн (қазба 

байлықтар, өсiмдiк атаулары, жануарлар әлеми, түске, санға байланысты) 

топонимдер; 

2. Адамдардың iс-әрекет, тұрмысы, қоғамдық өмiрiн көрсететiн 

(көшпелi өмiр, жер шаруашылығы, қоғамдық өмiр, мал шаруашылығына 

байланысты) топонимдер [7, 176]. 

Қазақстанның Жамбыл облысы ойконимдерiнiң мағыналық топтары 

З.Құламанованың зерттеуiнде берiлген, автор олардың мәнiлiк түрлерiн 

бөлiуде табиғи және қоғамдық факторларды басшылықққа алған. 

Ойконимдер классификациясының мынадай түрлерi бөлiп көрсетiлген: 

1.Антропоойконимдер; 2.Этноойконимдер; 3.Гидроойконимдер; 

4.Фитоойконимдер; 5.Зоойконимдер; 6.Географиялық апеллятивтерге 

қатысты ойконимдер (құм, тас, бел, сай, су, т.б.); 7. Ороойконимдер; 

8.«Алтын» сөзi қатысты ойконимдер; 9. Түске байланысты ойконимдер; 

10.Санға байланысты атаулар; 11. Табиғат құбылысы; 12. Сырт пiшiні және 

көлемiне байланысты ойконимдер; 13. Елдiң қоғамдық тұрмысы жайында 

мағлұмат беретiн атаулар; 14. Кәсiпке байланысты ойконимдер; 15. 

Микроойконимдер [9, 82-96].  

Өзбек тіл бiлiмiнде ойконимдер семантикасының ерекшелiктерiне 

қарай топтастыру алғышқы рет С.Найимовтың диссертация жұмысында 

орындалған [10, 70]. Зерттеушi аймақ ойконимдерiнiң мәндiк сипаттарын 

талдай отырып, оларды үш топарға бөлiп көрсеткен:  

1. Антропоойконим –адам есiмi, фамилиясынан болған ойконимдер;  

2. Этноойконимдер –ру, тайпа және ұлтқа байланысты атамалар 

(Мыңлар, Найман, Дұрман, Қыпшақ, Кенегес т.б.); 

3. Неоойконимдер – жаңадан пайда болған ойконимдер. Оларға 

Гүлстан, Гүлбағ, Гүлабад, Мийнет т.б. атаулар енгізілген. 

Өзбекстан ойконимдерiнiң теориялық және практикалық жақтан 

мәселелерi, әсiресе, лексика-семантикалық жақтан терең үйренген С.Қораев 

болды. Оның «Toponimika» деп аталған оқу құралы еңбегiнде ойконимдер 

топонимдердiң айрықша бiр түрi ретiнде өзiне тән ерекшелiктерi, 

семантикалық белгiлерiне қарай түрлерi бiр қанша пұқта анализделген. 

Ойконимдер аталу негiздерiне қарай екiге бөлiнген: 

1.Табиғи-географиялық ойконимдер: гидроойконимдер, 

ороойконимдер, фитоойконимдер, зоойконимдер;  

2. Қоғамдық-экономикалық ойконимдер. Халықтың қоғамдық 

тұрмысына байланысты пайда болған атаулар [11, 52-57].  

Ғалым ұсынған бұл классификация кейiнгi уақыттары осы мазмұндағы 

зерттеулерде үлгi ретiнде қолданылып жүр.  

Қарақалпақ тiлi топонимикасына арналып орындалған еңбектерде 

топонимдер (Қ.Әбдимуратов, Қ.Сейтниязов, Г.Абишов, А.Есемуратов), 

ойконимдер (И.Холмуратов) және гидронимлер (Г.Мәмбетова), олардың 

номинациясы, атамаға негiз болған лексикалық бiрлiктер, мәнiлiк 

ерекшелiктерiне қарай семантикалық классификациясы сөз болған, 

айырымдарында бұл мәселе арнайы үйренiлген, нәтижелерi дәлелденген. 

Қ.Әбдимуратов Қарақалпақстан топонимдерiн семантикалық 

белгiлерiне қарай адам есiмi, ру аты, өсімдік, жануарлар аттарына 

байланысты пайда болған топонимдер деп бөлiп зерттеген. Олардың 

көпшiлiгi ауыл, посёлка аттары есептеледі [12, 87-99].  

И.Холмуратовтың еңбегiнде Қарақалпақстанның оңтүстік  аймағы 

ойконимдерiпайда болу және аталуына қарай лексика-семантикалық жақтан 

алғашқы рет үйренiлген. Олар: этноойконим; антропоойконим; 

фитоойконим; соцойконим; көпше ойконим; геоойконим; профессионализм 

ойконимдер; муқаддес орындар аттарынан болған ойконимдер; 

зооойконимдер; объекттiң саны (мұғдар) негiзiнде пайда болған 

топоойконимдер; неоойконимдер сияқты түрлерi бөлiп көрсетiлген [13, 15].  

Белгiлi болғанындай, топонимдер зерттеуiне арналған еңбектерде 

(диссертация, монография) жер-су аттарын семантикалық топтарға бөлуде 

нәтижелi жұмыстар орындалған. Бiр қатар зертлеулерде атау пайда болуының 

номинациялық белгiлерi яки қайсы категорияға тиiстi тiл бiрлiктерi екенi 

есепке алынған, басқаларында лексикалық негiздiң (сөз және онимнiң) 

семантикасына назар аударылған. Берiлген классификациялардың жалпы 

және өзiне тән тәрептерi көрiнедi. 

Топонимдер құрамына кiретiн әр қандай материалдардың 

классификациясын iстеп шығу құрамалы және жауапкершiлiктi мәселе. 

Қарақалпақстанның арқа аймақлары ойконимдерi көлемi, қолданылуы 

жағынан топонимияның үлкен бөлiгiн құрайды. Олардың аталу мотивтерi, 

лексикалық негiздердiң семантикалық ерекшелiктерiне қарай классификация 

алғашқы рет iстелiп жатыр. Сол үшiн алдымен бұл бағдарда орынданған 

ғылыми зерттеулердегi теориялық пiкiрлер және ұсыныстар, соныменбiрге, 

жиналған материалдардың талабы, зерттеу мақсаты мен мiндеттерiнен келiп 

шығып ойконимдер семантикалық жақтан мынадай түрлерге 

классификацияланды: 

1. Адам есiмiнен жасалған ойконимдер. Ономастикада меншiктi 

аттардың бiр категориядан екiншiсiне өтуi жиi болатуғын құбылыс. 

Антропонимлердiң топонимдерге яки топонимдердiң антропонимдерге өту 

тарихы ұзақ дәуiрлерге барып тіреледі. Қарақалпақтан ойконимдерi 

құрамында адам есiмiнен пайда болған ауыл аттары көп кездеседi. Мысалы, 

Абатауыл, Дәрiбай ауыл(Шымбай) Айтжан ауыл, Орақбай ауыл (Қараөзек), 

Рейiм ауыл, Сабыр ауыл(Шоманай), Отарбай ауыл (Нөкiс р.), т.б. Бердiбай 

ауыл(Шоманай), т.б.  

2. Этнонимдерден жасалған ойконимдер. Этнонимлердiң жер-су 

аттарына көшуi топонимнiң басқа түрлерiне салыстырғанда ойконимдерде, 

соң гидронимдерде жиi кездеседі. Қарақалпақстан топонимиясының 1/5 

бөлiгiн этноойконимдер құрайды. Мысалдар, Айтекеауыл, Бeксыйықауыл, 

Боқлықтай ауыл(Кeгeйлi), Қуйынауыл, Самат ауыл(Қараөзек), Адай ауыл 

(Шоманай, Қoңырат, Қанлыкөл, Нөкiс р.), Табын ауыл(Шоманай, Қоңырат), 

Әлiм ауыл (Хожелi, Қанлыкөл) т.б. 

Шығысы этнонимлерден болған ойконимдерқандай да бiр ру, қауым, 

ұлттар, олардың тарихы, миграциясы туралы көп мәлiметтердi өзiнде 

сақтайды. Сондай-ақ, олар қазiргiуақытта белгiсiз немесе жоқ болып кеткен 

халықтардың көшiп-қону мекендерiн анықтауда сенiмдi дерек бола алады. 

3. Өсiмдiк және жануарлар аттарынан пайда болған ойконимдер. 

Айырым жер-су аттарының келiп шығу себептерiн үйренгенде олар сол 

орынның жануарлар немесе өсiмдiктер әлемi, яғни фауна және флорасынан 

мәлiметтер бере алады. Бұндай жер-су аттарына құс, жануарлар аттарынан 

келiп шыққан ойконимдердi жатқызуға болады.  

Мысалы, Ақбаслыауылы, Боянлы ауылы (Қоңырат), Жантақлы ауылы, 

Қамысарық елаты (Шымбай), Қамысшалы ауылы (Хожелi), Пишенкөл ауылы 

(Тахтакөпiр) – өсiмдiк аттары; Қарабайлы (Шоманай), Қулыкөл (Қанлыкөл, 

Тахтакөпiр), Шағалакөл (Хожелi), Құтанкөл (Нөкiс р.), 

Бiрқазанкөл(Қoнырат) – жануарлар әлемiменбайланысты мекен аттары. 

4. Орынның геоморфологиялық ерекшелiктерiне байланысты 

ойконимдер. Топонимдер, соның iшiнде ойконимдер номинациясында 

объекттi өзiне тән болған характерлi белгiсi бойынша атау ең көп таралған 

және өте қолайлы тәсілдердің бiрi. Қарақалпақстан ойконимиясында да жасау 

орнының табиғи белгiсi, геоморфологиялық ерекшелiктерi негiзiнде 

қалыптасқан мекен жайлар баршылық. Мысалы, Бозауыл (Хожелi, Кегейлi, 

Шымбай), Бозҳәулiауылы (Хожелi), Боздағы көншiауылы (Шымбай), Кебiр 

ауыл(Тахтакөпiр, Нөкiс р.), Құмауыл(Хожелi), Құмдағы ауыл(Шымбай) т.б. 

5. Топонимдер негiзiнде пайда болған ойконимдер. Мекендеу, өмір 

сүру орындарына атау беруде қолайлы және көп таралған тәсілдердің  бiрi – 

оны жақын жайласқан жердегiгеографиялық нысанның  атауыменен атап 

көрсету. Қарақалпақстан топонимиясында меншiктiаттардың бiр-бiрiне өтуi, 

атап айтқанда, гидронимнiң ойконимге, оронимнiң гидронимге якi, керiсiнше, 

ойконимнiң гидронимге өтуi көп байқалады. Республика ойконимдерiнiң 

көпшiлiк бөлiгiгидронимдермен байланысты пайда болған: Абатжап 

(Кегейлi, Шоманай), Ақжап (Хожелi, Шоманай), Бозжап (Кегейлi), Бегжап 

(Қанлыкөл), Қойбақжап (Қараөзек), Бозжап, Сазанжап, Таллыжап 

(Шоманай), Жамбасжап, Оржап, Тағжап (Шымбай), Қазақжап (Қoнырат), 

Майжап (Қанлыкөл, Шымбай), Ханжап (Хожелi, Қоңырат) т.б.  

Оронимлердiң ойконимдерге өтуi де жиiкездеседи: Бөршiтау елаты 

(Тахтакөпiр), Порлытауелаты (Мойнақ), Қырантауелаты(Нөкiс р.), 

Ержанатау ауылы (Кегейлi), Нәдiрои ауылы (Шоманай) т.б.  

6. Кәсiпке байланысты қойылған атаулар.Топонимдер 

номинациясынан мәлiм болғанындай, географиялық объектлердiң аталуында 

табиғи-географиялық белгiлерменбiрге қоғамдық-экономикалық факторлар 

да маңызды орын алады.  Бұл топтарға халықтың кәсiбимен байланысты 

аталған ойконимдердi енгізу мүмкiн. Мысалы. Арбашы ауыл (Шымбай, Нөкiс 

р.), Үйшiауыл (Бозатау, Хожелi, Шымбай), Арқаншы ауыл, Етiкшiауыл 

(Шымбай), Құмбыз ауыл (Хожелi, Шымбай, Шоманай), Боирашы ауыл 

(Қоңырат), т.б.  

Аталған орындарда қазiр ұсталар, шебер, өнершілер  болмауы мүмкiн, 

бiрақ олар туралы мәлiметтер ойконимдерде сақланып қалады. 

7. Идеологиялық характердеги ойконимдер.Мазмұны саяси идея 

және түсiнiктерменбайланысты ойконимдер миктротопонимдерде көп 

кездеседi. Қарақалпақстан ойконимиясындағы мынадай мекен жайлардың 

аттарын осы топқа жатқызуға болады: Бахытлы (Шымбай, Нөкiс р.), 

Бiрлешiк ауылы, Еңбекшiауылы (Шоманай), Дoстық ауылы (Тақыятас), 

Жаңабiрлiкауылы(Қоңырат), Өркендiауылы, Тазақоныс ауылы (Тахтакөпiр), 

ҳәм т.б. 

Қоғамда болып жатқан түрлi өзгерiстер, оның түсiнiк және 

идеяларытопонимдердiң басқа түрлерiне салыстырғанда ойконимдерге 

көбiрек әсер етедi. 

8. Әлеуметтік атамаларға байланысты ойконимдер. Бұл топарға 

лексикалық негiзi дiни және әлеуметтік белгiлердi білдіретін сөздерден 

болған ойконимдердi жатқызу мүмкiн. Мысалы, Ахұн ауыл(Кeгeйлi, 

Шоманай), Байауыл (Кeгeйлi, Хожели), Биауыл(Хожели), Ишан 

ауыл(Кeгeйлi, Шымбай, Нөкiс р.), Мақсым ауыл(Кeгeйлi, Қараөзек, Қоңырат, 

Шоманай, Шымбай, Нөкiс р.) т.б. Бұндай ойконимдердiң мәнi ерекшелiктерiн 

талдау халықтың дiни көзқарастары, ғұрып-әдеттерi, әлеуметтік тұрмысына 

қатысты болған ұлттық мәдени мәлiметтердi бiлiп алу мүмкіндігін бередi. 

Қорытынды. Қарақалпақстан ойконимдерi осы мекенде өмір сүріп, 

жасап келе жатқан қарақалпақ халқының көп ғасырлық мол тәжiрибелерi, 

бақылаулары негiзiнде қалыптасқан. Олардың келiп шығуы түркі тілдері 

соның ішінде қарақалпақ тiлi сөз байлығымен тығыз байланысты екенiн 

естен шығармау қажет. 

Демек, ойконимдердiң номинациясында атау берушiлер мекендеп  

тұрған орталық, қоғам, онда болып жатырған оқиғалар, өзгерiстер өз әсерiн 

тигiзедi. Аймақ халқының жасау, тұрмыс кешу жағдайлары негiзiнде 

қалыптасқан ойконимдер бұның дәлелi. Қарақалпақстанның солтүстік 

аймақтары ойконимдiк материалдарының бiр топтары этнонимдiк, адам есiмi, 

әлеуметтікбелгiлер, кәсiпке байланысты аталған. Сондай-ақ, қоғамның 

қоғамдық түсінiктерi де ойконимдерде өз көрiнiсiн тапқан. 

К ВОПРОСУ О СЕМАНТИЧЕСКОЙ КЛАССИФИКАЦИИ ОЙКОНИМОВ 

КАРАКАЛПАКСТАНА 
 

Аннотация. В статье рассматриваются топонимы, ойконимы, их исследование, 
выявление семантических особенностей с учетом их лексической основы, разработка 
лингвистической классификации, ее значение. Ойконимы Каракалпакстана были 
разделены на несколько групп с учетом их семантических особенностей. 

Abstract. The article discusses toponyms, oikonyms, their research, identification 
of semantic features taking into account their lexical basis, development of linguistic 
classification, its meaning. The oikonyms of Karakalpakstan were divided into several 
groups, taking into account their semantic features. 

